
(Қазақстан, Алматы)

БАНКТІҢ НЕСИЕ БӨЛІМІНІҢ МӘЛІМЕТТЕР БАЗАСЫН ЖОБАЛАУ
Қазіргі кезеңнің ерекшелігі, үлкен көлемдегі материалдық және шикізаттық қорларға негізделген индустриалды экономикадан ақпараттың негізгі қоры болып есептелетін "ақпараттық экономикаға" ауысу болып отыр. Осы айтылып отырған ақпараттың қоғамда алатын орнының зор екендігін ақпарат мамандары растауда. 
Қазіргі кездегі банк ісі - ұзақ мерзімдік дамудың нәтижесі. Банктер уақытша пайдаланылмай тұрған бос ақша қаражаттарын өзіне жинақтау, клиенттерге есепшот ашып, кассалық қызмет көрсету, қысқа және ұзақ мерзімге кредит беру, инвестициялық қызмет атқару (ұзақ мерзімді күрделі шығындарды қаржыландыру, құнды қағаздар шығару) сияқты өзіндік арнаулы қызметтерге қоса, нарықтық экономика жағдайында лизингтік, факторингтік, кеңесшілік, ақпараттыққызметтерді де атқарады. Банк жүргізетін операциялар пассивті және активті болып бөлінеді. Негізгі пассивті операциялардың қатарына банктің өзіндік капиталыдепозиттер қабылдау және банкаралық ақша пиасасынан қосымша ресурстар алу жатса, ал негізгі активті операцияларға банкаралық кредит беру, инвестициялық қаржы бөлу жатады [1].
1– ші суретте банкті басқарудың құрылымдық сұлбасы көрсетілген

Сурет 1. Банкті басқарудың құрылымдық сұлбасы

Қазіргі заманғы ақпараттық технологиялар банк құрылымдарының қызметін үйлестіріп, банкаралық байланыстарды кеңейтіп, бірнеше мемлекеттің қаржы рыногында бір мезгілде әрекет ету мүмкіншілігін ұсына алады. 

Банктің пайда болуы мен дамуы тауар-ақша қатынастарының дамуымен тығыз байланысты. Банктер кәсіпорындардың, фирмалардың, компаниялардың, сонымен қатар тұрғындардың уақытша пайдаланылмай бос тұрған қаражаттарын жинақтап, қажет етушілерге өсіммен уақытша кредит беру арқылы қаржы мұқтаждығын өтейді. Банктің ақпараттық және өзге де технологияларының ақпараттық қосымшасын құру стратегиясы міндеттерді жедел түрде шешуге әсерін тигізуде. Клиенттерге қызмет көрсетуді автоматтандырудың басым бағыттары банктердің бәсекелестік позициясына әсер етеді. Олар: қосымша шығындарды кеміту және қызмет көрсету сапасын арттыру [2].
Несие өнімнің өндірілуі, өткізілуі мен тұтынылуы үрдісіне және ақша айналымы саласына әсерін тигізеді, яғни өнімді өндіру мен өткізу үрдістерінің кедергісіз болуына ықпал етеді, өндірістің маусымдылығына орай туындаған қаражатқа деген қажеттілікті уақытша қанағаттандыруда, өндірісті кеңейтудепайдалану үлкен рөл атқарады. 

Бұл диссертациялық жұмыстың мақсаты:

- несиелік операциялар туралы ақпаратты өңдеуші банк қызметкерлерінің және несие бөлімінің қызметкерлерінің еңбек өнімділігін арттыру;

- клиентті несие түрлерімен таныстыру;

- клиенттерге қызмет көрсеу сапасын арттыру.
Сонымен қатар клиенттің арызын қабылдап, кредит алуына келісім жасайтын, клиенттің төлемдерін қабылдайтын банктің несие бөлімінің автоматтандырылған ақпараттық қосымшасын құру болып табылады.

Ақпараттық қосымшаның негізгі орындайтын функциялары:

· клиентке кредит түрлері туралы ақпарат беру;

· жылдық несиеден түскен пайданы есептеу, мониторинг жасау.

Бұл қосымша несие алушыны несие туралы ақпаратпен қамтамасыз етіп, несие беру операцияларын жүзеге асырып, қағазбасты технологиядан құтылуға жағдай тудырады.
Ақпараттық жүйені құру барысында MySQL МББЖ, BDE технологиясын қолданып, Delphi ортасында жасадым. Мәліметтер базасы келесі кестелерден тұрады: «kizmetkerler», «klient», «lauazim», «nesie», «nesie_turi», «talaptar», «tolem», «toptar», «cal».
Бұл программамның негізгі тапсырмасы несие бөлімінің жалпы құрылым жұмысы болып отыр. 
2-ші суретте  «kizmetkerler» кестесінің құрылымы көрсетілген. Бұнда банк қызметкерлері жайлы толық мәліметтер көрсетілген.     

Сурет 2. «kizmetkerler» кестесінің құрылымы

3- ші суретте қосымшаның барлық менюі көрсетілген. Егер қолданушы администратор болса, онда оған «Кестелер», «Несие», «Анықтамалар», «Анализ», «Файл» мәзірлерінің ішкі мәзірлері ғана қолжетімді болады.

Сурет 3. «Жеке тұлғаларға несие беру жұмысын есепке алу» терезесі

4-ші суретте несие алушы клиенттердің жылдар бойынша есебі көрсетілген.

Сурет 4. «Статистикалық мәліметтер» мәзірінің құрамы

Жоспарланған ақпараттық қосымша банктің несие бөлімінің мәліметтер базасын жобалауға және қолданушымен тікелей байланыс жасауға негізделген, сонымен қатар қолданушылардың тапсырмасын орындауға арналған программа.

